2013 воын кутасны пӧртны олӧмӧ Сыктыв юлӧн шуйга берег вылын берегъяс зумыдмӧдӧм да будждӧмъясысь стрӧйбаяс стрӧитӧм кузя бала 

Та йылысь юӧртіс Коми Республикаса вӧр-ва озырлун да гӧгӧртас видзан министр Юрий Лисин Двинско-Печорскӧй бассейнӧвӧй кытшлӧн Бассейнӧвӧй сӧветса VII заседание вылын, мый муніс Сыктывкарын. Совещаниеын участвуйтісны Архангельскса, Вологодскӧй обласьтса, Ненеч автономия кытшса, Коми Республикаса йӧз да Россияса мукӧд дінму петкӧдлысьяс.

Водзвыв арталӧм серти, бала збыльмӧдӧмлӧн смета доныс лоӧ 572,5 миллион шайт. Сійӧс збыльмӧдасны ва объектъясӧн вӧдитчан да найӧс видзан юкӧнын дінму уджтас серти. Республиканскӧй уджтассӧ арталӧма 2020 воӧдз сэтшӧм жӧ могъяс решитӧм вылӧ, кутшӧмъясӧс индӧма «2012-2020 воясын Россия Федерацияса ва овмӧсса комплекс сӧвмӧдӧм» федеральнӧй торъя мога уджтасын да Коми Республикаса социальнӧя экономика сӧвмӧдан стратегияын. Документ серти республикаын кутасны стрӧитны да выльмӧдны инженернӧй видзан объектъяс да берегъяс зумыдмӧдан стрӧйбаяс, капитальнӧя дзоньтавны гидротехническӧй стрӧйбаяс.

Сідзжӧ Бассейнӧвӧй сӧветын участвуйтысьяс видлалісны ва объектъясӧн вӧдитчан да найӧс видзан юкӧнын Архангельскӧй да Вологодскӧй обласьтъяслысь дінму уджтасъяс да 2012 воын ытва да йи кылалан кадколастса кывкӧртӧдъяс. 

Двинско-Печорскӧй бассейнӧвӧй кытшса Бассейнӧвӧй сӧвет дасьтӧ  ва объектъясӧн вӧдитчан да найӧс видзан юкӧнын вӧзйӧмъяс, мый пырӧ Двинско-Печорскӧй бассейнӧвӧй кытшса мудорӧ, да котыртӧма Россия Федерацияса ва кодекс серти Россияса мукӧд 20 бассейнӧвӧй кытшъяскӧд ӧтшӧтш ва объектъясӧн вӧдитчӧм да найӧс тӧлкӧн видзӧм збыльмӧдӧм могысь.

